
Annotatsiya:Ushbu ilmiy maqolada buyrak yetishmovchiligiva uning davosi, 

sabablari bo'yicha tasnifi keltirilgan. 

Kalit so'zlar: suv, elektrolit, azot va boshqa almashinuv turlari, anuriya, 

uremiya, glomerulonefrit, piyelonefrit, sil, buyraktosh kasalligi 

 

Buyrak yetishmovchiligi buyrak faoliyatining pasayishi sindromi. Toʻsatdan 

(oʻtkir) yoki sekin-asta (surunkali) roʻy beradi. Koʻp qon yoʻqotish, mexanik 

shikastlanish tufayli qon bosimining pasayib ketishi yoki bemorning qon guruhiga 

moye kelmaydigan qon quyish, tok urishi, septik abort va boshqa; dorilar va boshqa 

metall tuzlaridan zaharlanish oqibatida buyrak parenximasining shikastlanishi; 

siydik yoʻlining oʻsma yoki buyrak toshlari bilan bekilib qolishi, shikastlanish tufayli 

ikkala buyrak zararlanishi oʻtkir Buyrak yetishmovchiligiga sabab boʻlishi mumkin. 

Oʻtkir Buyrak yetishmovchiligida buyrak faoliyati, xususan azot, suvtuz va boshqa 

moddalar almashinuvi izdan chiqadi, bunda siydik kam ajraladi, ogir hollarda 

butunlay ajralmay qoladi (anuriya, uremiya). Qonda siydikchil (mochevina) miqdori 

koʻpayadi, organizmning siydikdan zaharlanishi kuzatiladi; teri osti, qorin va koʻkrak 

qafasida suyuqlik toʻplanadi (suvdan semirish). Surunkali Buyrak yetishmovchiligi 

asosan buyrak va siydik yoʻlining uzoq davom etadigan kasalliklari (glomerulonefrit, 

piyelonefrit, sil, buyraktosh kasalligi va boshqalar) oqibati boʻlib, buyrak 

toʻqimasining bujmayishi (nefroskleroz) yoki xaltasimon kengayishi (gidronefroz) 

bilan davom etadi. Tashnalik, ogʻiz qurishi, teri qurukshab qichishishi, qusish, 

kamqonlik; nafas aʼzolari, yuraktomirlar va meʼdaichak faoliyatining buzilishi 

alomatlari kuzatiladi. Siydikning nisbiy zichligi kamayib, miqdori esa ortadi.Buyrak 

yetishmovchiligi turli kasalliklarda yuzaga keladigan patologik holatdir va 

buyrakning barcha funktsiyalari buzilishi bilan tavsiflanadi. Bunda suv, elektrolit, 

azot va boshqa almashinuv turlari izdan chiqadi. O’tkir va surunkali buyrak 

yetishmovchiligi farqlanadi 

O’tkir buyrak yetishmovchiligining sabablari bo’yicha tasnifi: 



 

Buyrak yetishmovchiligi sabablari 

Rasmda: A prerenal buyraklar yetishmovchiligi; B postrenal buyrak 

yetishmovchiligi; C renal buyrak yetishmovchiligi. 

Prerenal. Buning sababi buyrak qon oqimining buzilishi. Buyrakka yetarli 

miqdorda qon kelmaydi. Natijada siydik shakllanishi jarayoni buziladi, buyrak 

to’qimasida patologik o’zgarishlar yuz beradi. Bemorlarning qariyb yarmida (55%) 

uchraydi. 

Renal. Buyrak to’qimalarining patologiyasi bilan bog’liq. Buyrak qon bilan 

yetarlicha ta’minlanadi, ammo siydik hosil qila olmaydi. Bemorlarning 40 foizida 

uchraydi. 

Postrenal. Buyrakdagi siydik hosil bo’ladi, lekin siydik chiqarish nayidagi 

to’siq tufayli chiqa olmaydi. Agar to’siq faqat siydik yo’lida bo’lsa, shikastlangan 

buyrakning funktsiyasini sog’lom buyrak o’ziga oladi — buyrak yetishmovchiligi 

sodir bo’lmaydi. Bu holat bemorlarning 5 foizida uchraydi. 

O’tkir va surunkali buyrak yetishmovchiligida siydikning umumiy tahlilida 

quyidagilar aniqlanishi mumkin: 

• Buyraklar faoliyati buzilganligi sababiga ko’ra siydik zichligi o’zgarishi; 

• Oz miqdorda oqsil bo’lishi; 

• Siydik-tosh kasalligi, infektsiyalar, o’smalar, jarohatlarda eritrotsitlar 

mavjudligi; 

• Leykositlar infektsiyalar, autoimmun kasalliklarda. 

Siydikni bakteriologik tekshirish. Agar buyrak funktsiyasi buzilishi infektsiya 

tomonidan keltirib chiqarilgan bo’lsa, patogen o’rganish davomida aniqlanadi. 

Bundan tashqari, ushbu tahlil buyrak yetishmovchiligi fonida kelib chiqqan 

infektsiyani aniqlash, patogenni antibakterial dorilarga sezuvchanligini aniqlash 

imkonini beradi. 

Umumiy qon tahlili. O’tkir va surunkali buyrak yetishmovchiligida umumiy qon 

tahlilida quyidagi o’zgarishlar aniqlanadi: 

• Leykotsitlar sonining ko’payishi, eritrositlar cho’kishi tezligining (ECHT) 

oshishi infektsiyaning, yallig’lanish jarayonining belgisi; 

• Eritrotsitlar va gemoglobin miqdorining pasayishi (anemiya); 

• Trombotsitlar soni kamayishi (odatda kam darajada). 

Biokimyoviy qon tahlili. Buyrak funktsiyasi buzilishi tufayli organizmdagi 

patologik o’zgarishlarni baholashga yordam beradi. Tahlil davomida buyrak 

yetishmovchiligi shakliga qarab ma’lum o’ziga xos o’zgarishlar 

aniqlanadi.Instrumental tashxilash usullari. Ultratovushli tekshiruv (UTT), 

kompyuterli tomografiya (KT) va magnit rezonans tomografiya (MRT). 

Ushbu usullar buyraklarni, ularning ichki tuzilmasini, buyrak kosachalari, 

jomlari, siydik yo’li, qovuqni tekshirish imkonini beradi. O’tkir buyrak 



 

yetishmovchiligida bu usullar siydik chiqarish yo’llarining torayib qolishi sababini 

aniqlash uchun qo’llaniladi. 

Ultratovushli dopplerografiya. Ultratovush tekshiruvi davomida buyrak 

tomirlarida qon oqimini baholash mumkin. 

Ko’krak qafasi rentgenografiyasi. Buyrak yetishmovchiligi sababi bo’lishi 

mumkin bo’lgan ba’zi nafas olish tizimi kasalliklarini aniqlash uchun. 

Xromosistoskopiya. O’tkir buyrak yetishmovchiligida bemor venasi ichiga 

buyrak orqali chiqib ketadigan va siydikni bo’yaydigan modda yuboriladi. So’ngra 

sistoskopiya siydik pufagini siydik yo’li orqali kiritilgan maxsus endoskopik asbob 

yordamida tekshirish amalga oshiriladi. 

O’tkir buyrak yetishmovchiligi bemorni darhol nefrologik statsionarga 

gospitalizatsiyasini talab qiladi. Agar bemorning ahvoli og’ir bo’lsa, u reanimatsiya 

bo’limiga yotqiziladi. Davolash buyrak funktsiyasi buzilishining sabablariga bog’liq. 

Surunkali buyrak yetishmovchiligida davolash uning bosqichiga bog’liq. 

Dastlabki bosqichda asosiy kasallikni davolash amalga oshiriladi — bu buyrak 

funktsiyasining jiddiy buzilishlarini oldini olishga yordam beradi va keyinchalik ularni 

bartaraf etish osonroq bo’ladi. Siydik miqdori kamayganligi va buyrak 

yetishmovchiligi belgilarining paydo bo’lishi kuzatilganda organizmdagi patologik 

o’zgarishlar bilan kurashishni boshlash kerak. Tiklanish davrida esa oqibatlarni 

bartaraf etish zarur. 

